
ژمارە )1178(  442018/7/17

تی
ڵایە
مە
كۆ

بـــۆ قســـەکردن لەســـەر راگەیانـــدن و ژن، دەبێـــت لـــە 
جیاوازەکانـــی  رەهەنـــدە  لـــە  بـــاس  رووەوە  کۆمەڵیـــک 
بکەیـــن، تاوه کـــو وێنایەکـــی گشـــتگیر و تێگەیشـــتنێکی 
بابەتـــە  ئـــەم  ئه گەرچـــی  خوێنـــەر،  بـــە  بدەیـــن  تـــەواو 
بابەتێکـــی قووڵـــە و لەگـــەڵ گەشـــەکردنی راگەیانـــدن 
لـــە رووی نـــاوەرۆک، ئامـــراز و بەتایبەتیـــش گەشـــەی 
تەکنەلۆجیـــا و ســـەرهەڵدانی فۆڕمـــە جۆراوجۆرەکانـــی 
تـــۆڕە کۆمەڵایەتییـــەکان بـــەردەوام شـــتی نوێتـــر و رەهەنـــدی 
تـــری دێتەســـەر و قســـەی زیاتـــر هەڵدەگرێـــت.. لـــەم باســـەدا 
تەوەرێـــک  چەنـــد  لەســـەر  زنجیرەیەکـــدا  چەنـــد  لـــە  و 
بـــاس لـــە مێـــژوو و پـــرس و پێگـــە و وێنـــەی ژن لـــە 
ـــی  ـــی کـــوردی بەتایبەت ـــدن بەگشـــتی و راگەیاندن راگەیان
دەکەیـــن. لـــە بەشـــی یەکەمـــدا کورتەیـــەک لەســـەر ژن 
لـــە مێـــژووی رۆژنامەنووســـیی کـــوردی و بەربەســـتەکانی 
ـــە  ـــوودا ل ـــە بەشـــەکانی داهات ـــن و ل بەرەوپێشـــچوونی دەکەی

ــن.  ــە دەڕۆیـ ــەم باسـ ــەر ئـ ــه وە لەسـ ــن رووی دیکـ چەندیـ
کورتەیەک له  مێژووی راگه یاندنی کوردیك:

ـــژووی  ـــە مێ ـــەراورد ب ـــە ب ـــی کـــوردی راســـتە ب راگه یاندن
مێژوویه کـــی  دەوروبـــەری   وڵاتانـــی  رۆژنامەگەریـــی 
کورتـــی هه یـــه ،  کـــه  ســـاڵی 1898 یه کـــه م رۆژنامـــه ی 
کـــوردی ده رچـــووه  و ســـه د ســـاڵ دوای ئـــه وه  یه کـــه م  
›الحـــوادث  بـــه  نـــاوی   1799 عه ره بـــی  رۆژنامـــه ی 
ــه   ــش لـ ــه ی تورکییـ ــه م رۆژنامـ ــووه ، یه کـ ــة‹ ده رچـ الیومیـ
ســـاڵی 1831  بـــه  نـــاوی ›تقویـــم الوقائـــع‹ ده رچـــووه ، 
ـــاوی  ـــه  ن ـــه ی فارســـی ب ـــش یه کـــه م رۆژنام ـــاڵی 1820ی س
›مریـــت الاحـــوال‹ ده رچـــووه ، له گـــه ڵ ئه وه شـــدا کـــه  ســـه د 
ــۆکار  ــە هـ ــەڵام تاکـ ــه ، بـ ــه ودای هه یـ ــاوازی مـ ــاڵ جیـ سـ
لای  ژن،  دواکەوتنـــی  یـــان  ژن،  کەمیـــی  بـــۆ  نییـــە 
ــاڵ  ــەد سـ ــە سـ ــە بـ ــت کـ ــداریی ژن نابینرێـ ــش به شـ ئه وانیـ
لـــە پێـــش ئەوانەوەیـــن. ئەگـــەر گەڕانەوەیه کـــی کـــورت 
کـــورد،  ژنـــی  قەڵەمـــی  و  نووســـینی ژن  بـــۆ  بکەیـــن 
دەبینیـــن به شـــداریی ژن بـــۆ ســـه ده ی 19 ده گه ڕێتـــه وه، 
›مه ســـتووره ی  بـــه    ناســـراو  ئـــه رده ڵان«  »شـــه وکه ت 
ــووس  ــه  مێژوونـ ــه م ژنـ ــه  یه کـ ئه رده ڵانـــی 1805-1848، بـ
ده ناســـرێت، کـــە کتێبـــی مێـــژووی ئه رده ڵانـــی نووســـیوه، 
ـــن  ـــە رۆژنامەگەریشـــدا   نووســـه ره کانی رۆژنامـــه ی ›ژی  ل
ـــان  ـــۆ ژن ـــووه ب ـــوون، به ڵكـــو هاندانێـــک ب ـــان‹ کـــچ نه ب و ژی
بابه تیـــان  دیکـــه   نووســـه ره کانی  چ  و  پیره مێـــرد  چ  و 
ـــان  ـــان کچه کـــه ی خۆی ـــاوی ژن، ی ـــه  ن ـــک ب وه ک هاندانێ

ــیوه . نووسـ
ـــووه ،  ـــه  ســـاڵی 1926 ب یه کـــه م نووســـینی  ژنـــی کـــورد ل
ئه ویـــش نووســـینێکه  بـــه  ناونیشـــانی ›ژن و ته ئســـیراتی 
›گوزیـــده   قه ڵه مـــی‹  بـــه   مه ده نیه تـــدا‹  حه یاتـــی  لـــه  
ــلێمانی  ــه ی سـ ــه ری قوتابخانـ ــه  به ڕێوه بـ ــم‹ کـ ــز خانـ عه زیـ
– کچـــان بـــووه  و، دەكـــرێ بـــه ســـه ره تای به شـــداریی 
قەڵەمـــی  ژن لـــه  رۆژنامه نووســـیی کوردیـــدا دابنرێـــت.
ره وشـــه ن به درخـــان کـــه  لـــه  ســـاڵانی 1909 -1992 
ژیـــاوه،  ده توانرێـــت بـــه  یه کـــه م رۆژنامه نووســـی ژنـــی کـــورد 
بناســـرێت لـــه  رۆژنامه نووســـیی کوردیـــدا کـــه  لـــه  گۆڤـــاری 
ــا  ــوو. هه روه هـ ــان بـ ــه لاده ت به درخـ ــاوار، هاوکارێکـــی جـ هـ
ره حمـــه  خـــان،  کچـــی پیره مێـــرد، دوای مردنـــی باوکـــی 
خـــاوه ن ئیمتیازیـــی »رۆژنامـــه ی ژیـــن«ی وه رگرتـــووه . 
ئەمانـــە وەک ســـەرەتا و یەکـــەم کـــەس بـــوون و دواتـــر 
دوای په نجـــاکان و شه ســـته کان ژنـــی کـــورد چووه تـــه  

قۆناغێکـــی باشـــتر و  هه ڵکشـــانی به خۆیـــه وه  بینیـــوه. 
تـــا  کـــورد  »ژنانـــی  ده ڵێـــت:  تلووعـــی  رۆئیـــا  د. 
ده یـــه ی پێـــش ســـاڵانی شه ســـته کان  لـــە کاری نووســـین 
و  شه ســـت  لـــه   دواتـــر  بـــوون،  لاواز  رۆژنامەگریـــدا  و 
حه فتاکانـــدا روویـــان لـــه  هەڵکشـــان کـــردووه«، کـــه  وردە 
وردە بوونه تـــه  خاوه نـــی بڵاوکـــراوه ی تایبـــه ت بـــه  خۆیـــان؛ 
ــه   ــت و بـ ــی ناوه ڕاسـ ــه  کرمانجـ ــه  بـ ــازاد« کـ ــی ئـ »ژنانـ
ــی  ــه  لقـ ــه ر بـ ــووه ، سـ ــلێمانی ده رچـ ــه  سـ ــی لـ ــی ئارامـ پیتـ
کوردیـــی ژنانـــی شـــیوعیی عێراقـــی بـــووه . گۆڤـــاری 
»ژن« لـــه  به غـــدا له لایـــه ن رابیتـــه ی ژنانـــی عێراقییـــه وه  
ده رچـــووه . گۆڤـــاری »ده نگـــی ژن« له لایـــه ن یه کێتـــی 
ـــه رده وام  ـــر ب ـــه  شـــاخ ده رچـــووه . ئیت ـــتان ل ـــی کوردس ئافره تان
ده رگا کراوه تـــەوه  بـــۆ ده رچوونـــی چه ندیـــن رۆژنامـــه  و 

ــان. ــری ژنـ ــاری تـ گۆڤـ
ژن لە پەخشی رادیۆ و تەلەفزیۆن: 

بوونـــی  ژن  تەلەفزیـــۆن،  و  رادیـــۆ  هاتنـــی  لەگـــەڵ 
هەبـــووە ئه گـــەر بـــە تەنیـــا، یـــان بـــه  ژمارەیەکـــی کەمیـــش 
بووبێـــت. بـــۆ نموونـــە یه که میـــن ته له فزیۆنـــی کـــوردی 
لـــه  که رکـــووک لـــه  ســـاڵی 1969 ژنـــی تێـــدا بـــووه  
وه ک بێـــژه ر. رادیـــۆی کـــوردی لـــه  به غـــدا لـــه  ســـاڵانی 
1939تـــا 1976 یـــه ک بێـــژه ری کـــوردی هه بـــووه ، کـــە 
»نیهایـــه ت جه مـــال«   بـــووە  لـــه  ســـاڵانی  حه فتـــاکان 
لـــەو  ژن    5 گرێبه ســـته کان  کارمه نـــده   نێـــوان  لـــه   و 

هه بـــوون. رادیۆیـــەدا 

ژن لە راگەیاندنی کوردیدا 

پ.ی.د. نەزاکەت حسێن 
حەمەسەعید 

به شی یه که م

ئه گەرچـــی نامەوێـــت بابەتەکـــە بکەمـــە بابەتێکـــی 
مێژوویـــی، بـــەڵام دەبێـــت ئامـــاژە بـــەوە بکرێـــت کـــە لـــە 
دوای راپەڕیـــن، دەرکەوتنـــی ژن لـــە رۆژنامـــە ســـەرەتا و 
ــان  ــە هەڵكشـ ــەردەوام لـ ــەکان بـ ــۆ و تەلەفزیۆنـ ــر رادیـ دواتـ
ـــم  ـــە جێـــی دەهێڵ ـــە پێگـــە و رۆڵەکـــەی ب ـــووە، ســـەبارەت ب ب
ـــەردوو  ـــە ه ـــینەکە کـــە ل ـــووی نووس ـــۆ بەشـــەکانی داهات ب
رووی ئەرێنـــی و نەرێنییـــەوە شـــی دەکەمـــەوە. بۆیـــه  
دەچمـــە ســـەر تیشـــکێکی کـــورت لەســـەر هۆکارەکانـــی 
رۆژنامەنووســـیی  کاری  لـــە  ژن  بەشـــداریی  کەمیـــی 
کوردیـــدا لـــە ســـەرەتاوە تـــا ئەمـــڕۆ، کـــە ئەویـــش لـــە 
ــە  ــە ئەمانـ ــەوە، کـ ــۆکاردا خـــۆی دەبینێتـ کۆمەڵیـــک هـ

هـــۆکاره  ســـەرەکییەکانیەتی:
کولتووری و کۆمەڵایەتی:

ـــن  ـــۆ تێڕوان ـــای کۆمەڵگـــە ســـەرچاوەیە ب ـــدگاو رۆئی دی
ـــە تاکـــی کۆمەڵگـــە،  ـــی پێگـــە ب ـــدان و دان و گرنگـــی پێ
چ ژن، چ پیـــاو، تێڕوانیـــن و دیـــدگای کۆمەڵگـــەی 
و  دواتـــر  تـــا  منداڵییـــەوە  پـــەروەردەی  لـــە  کوردییـــش 
قۆناغەکانـــی ژیانـــی کـــچ و ژن هەمیشـــە پێشـــینەیی 
بـــە رۆڵـــە کۆمەڵایەتییەکـــەی داوە و، نـــەک تـــا ئێســـتاش 
دیـــدگای  کۆمەڵگـــە و ئایدیـــای تاکـــی کۆمەلگـــە، 
تێڕوانینـــی بـــۆ ژنـــی رۆژنامەنـــووس وەک زۆر پیشـــەی 
لـــە هەندێـــک ناوچـــە و  نییـــە، بەڵکـــو  بـــاش  دیکـــه  
بـــەوەی  پێوانـــە دەکرێـــت  زۆربـــەی خێزانەکانیشـــدا ژن 
ـــە کۆمەڵایەتییەکـــه ی ســـەرکەوتوو بێـــت،  ـــە رۆڵ ئەگـــەر ل
تاکـــە پێـــوەرە بـــۆ ئـــەوەی ژنێکـــی باشـــە، واتـــه  کارکردنـــی 
ـــە دیـــدگای تاکـــی  ـــە بوارەکانـــی دەرەوە ل ـــە هیـــچ کام ل ل
ـــۆ  ـــە کـــچ ب ـــە، وات ـــان خراپ ـــە، باشـــە، ی ـــوەر نیی کـــوردی پێ
ئـــەوە پـــەروەردە ناكرێـــت سیاســـی بێـــت، یـــان رۆژنامەنـــووس 
بێـــت، یـــان هـــەر کارێكـــی تـــری دەرەوەی مـــاڵ بـــکات. بۆیە 
زۆر جاریـــش بـــە نامـــۆ ســـەیری دەکرێـــت کـــه  ئـــەو کارانـــە 
دەکات. ئەمـــە یەکێکـــە لـــە فاکتـــەرە ســـەرەکییەکانی 
نەچوونـــە پێشـــەوەی ژن لـــە کاری رۆژنامەنووســـی. لـــە 
لایەکـــی دیکـــه وە ئـــەم دیدگایـــە بـــۆ کاری ژن، هەندێـــک 
رەفتـــاری تـــری خولقانـــدووە، کـــە بووەتـــە هـــۆی ئـــەوەی 
ــەن،  ــدن کار دەکـ ــە راگەیانـ ــه  لـ ــەی کـ ــەو ژن و کچانـ ئـ
رووبـــەڕووی زۆرتریـــن بێزاریـــی سێكســـی دەبنـــەوە، ئەمـــە 
ـــەو  بووەتـــە هـــۆی دورکەوتنـــەوە و ســـڵەمینەوەی ژن کـــه  ل
ــەیرنەکردنی  ــاش سـ ــە بـ ــا بـ ــکات، هه روه هـ ــوارەدا کار بـ بـ
ژن کـــە لـــەو بـــوارە کار بـــکات. بـــە پێـــی راپۆرتێکیـــش 
ـــدن  ـــی راگەیان ـــە کەناڵەکان ـــی سێكســـی ل ـــن بێزاری زۆرتری

بەرامبـــەر ژنانـــی رۆژنامەنـــووس دەکرێـــت.
هۆکاری پەروەدیی: 

ـــەم دواکەوتنـــەی  ـــۆ ئ ـــەروەردە هۆکارێکـــە ب سیســـتمی پ
ــیی  ــە کاری رۆژنامەنووسـ ــەوەی کـ ــە رووی ئـ ژن، چ لـ
بـــۆ ژنـــی نەکردووەتـــە پیشـــەیەکی دروســـت و جـــوان، چ 
نـــاو  زانســـتەکانی  شـــۆڕبووەوەی  وەک  ئـــەوەی  وەک 
زانکـــۆکان بـــۆ ئامادەییـــەکان بابەتـــی میدیـــا ناخوێندرێـــت 
لـــە قۆناغەکانـــی ئامادەیـــی، تاکـــو خوێنـــدکار وەک 

ـــادە  ـــۆ ئام ـــکات و خـــۆی ب ـــگ ســـەیری ب بابەتێکـــی گرن
بـــکات بـــۆ زانکـــۆ، چ وەک ئـــەوەی خوێندنـــی میدیایـــی 
ـــە  ـــە، ب ـــە هەرێمـــی کوردســـتان مێژوویەکـــی کەمـــی هەی ل
ــاو  بـــەراورد بـــە وڵاتـــان، جگـــە لـــەوەی چیرۆکەکانـــی نـ
پەرتووکـــی پڕۆگرامـــی خوێندنـــی قۆناغەکانـــی منداڵـــی 
ـــە کۆمەڵایەتییەکـــە،  ـــە رۆڵ ـــان جگـــە ل ـــا زانکـــۆ، هیچی ت
نەکـــردووەو،  ژنـــی  دیکـــه ی  رۆڵێکـــی  باســـی 
یـــان  رۆژنامەنووســـی،  یـــان  سیاســـی،  کارەکتەرێکـــی 
ــدا  ــای نەوەکانـ ــە ئایدیـ ــو لـ ــەداوە، تاکـ ــە ژن نـ ــداری بـ ئیـ
ئـــەوە دروســـت بێـــت، کـــه  ژن دەکرێـــت ئەندازیـــار، یـــان 

ــد بێـــت. ــان ... هتـ ــووس،  یـ ــان رۆژنامەنـ ــر، یـ وەزیـ
گرفتی پیشەیی:

کاری رۆژنامەنووســـی تـــا ئێســـتا وەک پیشـــە لـــە 
یاســـای کاری هەرێــــمی کوردســـتاندا نەناســـێندراوە، ئەمـــە 
ـــەم پیشـــەیەی لای تاکـــی کـــورد  ـــە گرینگیـــی ئ نـــەک ل
کـــەم کردووەتـــەوە، بەڵکـــو مـــاف و دەســـتکەوتی ئـــەم 
پیشـــەیەش بـــە یاســـا و چ لـــە ئاســـتی وڵات لـــە نـــاو 

ــراوە. ــک نەخـ ــدا رێـ دەزگاکانـ
هۆکاری سیاسی: 

ســـیمۆن دیـــوار ده ڵێـــت: »هه رگیـــز فه رمانڕه واییه کـــی 
ژنســـالاری بـــه  مانـــای سیاســـی لـــه  مێـــژوودا بوونـــی 
ـــووه.«  ـــووه و ده ســـه ڵاتی سیاســـی هه میشـــه  لای پیـــاو ب نه ب
ســـەرباری بارودۆخـــی سیاســـی کـــە ســـاڵانێک رژێمـــی 
کـــردووە،  کۆمەڵگه یـــەی  ئـــەم  فەرمانڕەوایـــی  پێشـــوو 
رۆژنامەنووســـیی  کاری  ژن  نـــەک  کـــه   وایکـــردووه  
نەکـــردووەو نەیوێـــراوە  نزیکـــی بکەوێـــت، بەڵکـــو بـــۆ 
بـــۆ لایەنگرانـــی  تەنـــدا  نه بـــووە،  پیاویـــش رێگەپێـــدراو 
رژێـــم نەبێـــت، کارکـــردن لـــەو بـــوارەدا مەترســـیدار بـــووە. 
ئازادیـــی  بارودۆخـــی  کوردســـتان  ئازادکردنـــی  دوای 
رۆژنامەگـــەری هەنـــگاوی باشـــی بەخۆیـــەوە بینیـــوە، بـــەڵام 
هێشـــتا تـــرس و پێشـــێلکاری و کوشـــتنی رۆژنامەنـــووس 
کـــە لـــە ململانـــێ سیاســـییەکانەوە ســـەرچاوەی گرتـــووە، 
هۆکارێـــک بـــووه  بـــۆ ســـڵەمینەوەی تـــاک بەگشـــتی و 

ژن بەتایبەتـــی لـــەم کارە.
هۆکاری خودی:

ئـــەو دیدگایـــەی ژنـــی لەســـەر پـــەروەردە کـــراوه ، ئەرکـــە 
ـــووری کـــوردی و  ـــی و کۆمەڵایەتییەکـــەی و که لت خێزان
هەڵـــەی راڤەکردنـــی هەندێـــک لـــە دەقـــە ئایینییـــەکان کـــە 
رێگـــری دەکات لـــە ژن بـــۆ ئـــه وه ی لـــە هەندێـــک بـــوار 
ـــوارەو  ـــەو ب ـــۆ کارکـــردن ل ـــت ب ـــی نەبێ ژن خۆیشـــی ئامادەی
ترســـی هەبێـــت، وایکـــردووه  کـــه  وابزانێـــت: یـــان قۆناغێـــک 
ســـەختییەکانی  بەرگـــەی  یـــان  دەوەســـتێت،  و  دەڕوات 
ســـەختیی  رۆژنامەنووســـی،  ناگرێـــت، چونکـــە کاری 
دەوێـــت،  زۆری  پشـــوودریژیی  و  رێگایـــە  لـــە  زۆری 
ســـەرباری ئـــەوەی ژن لـــە کۆمەڵگـــەی کـــوردی هێشـــتا 
ـــی و خێزانییەکـــەی لەســـەر  ـــە ئەرکـــە کۆمەڵایەت ـــچ ل هی
ـــە کۆمەڵگـــەی  ـــەوە، ئەمـــەش تەنیـــا ل شـــانی کـــەم نەبووەت

کـــوردی نییـــە، 

تا ئێستاش دیدگای  کۆمەڵگە و 
ئایدیای تاکی کۆمەلگە، تێڕوانینی 

بۆ ژنی رۆژنامەنووس وەک زۆر 
پیشەی دیکه  باش نییە

ئەو ژن و کچانەی که  لە راگەیاندن 
کار دەکەن، رووبەڕووی زۆرترین 
بێزاریی سێكسی دەبنەوە، ئەمە 

بووەتە هۆی دورکەوتنەوەو 
سڵەمینەوەی ژن که  لەو بوارەدا کار 

بکات

بارودۆخی سیاسی کە ساڵانێک 
رژێمی پێشوو فەرمانڕەوایی ئەم 
کۆمەڵگه یەی کردووە، وایکردووه  

که  نەک ژن کاری رۆژنامەنووسیی 
نەکردووەو نەیوێراوە نزیکی بکەوێت

گوڵان: كۆمەڵایەتی

دروستكردنی خواردن هونەرە و
ئافرەت و پیاویش پێویستە بیزانن

 تارا ئەمین سەپان:

 تارا ئەمین سەپان، خانمێكی كوردی هەڵەبجە و تاراوگەنشینە و نزیكەی بیست ساڵە لە وڵاتی ئەڵمانیا دەژی، 
ماوەی چەند ساڵێكیشە لە رێگەی تۆڕە كومەڵایەتییەكانەوە خانمان فێری دروستكردنی خواردنی جۆراوجۆر 
دەكات و، لە ئێستادا لە لای ژمارەیەكی زۆری هاووڵاتیان و بەتایبەتی ئافرەتانی كورد لە ناوخۆ و دەرەوەی 
وڵات ناسراوە. لە دەرفەتێكدا دیمانەیەكمان لەگەڵ ساز كرد، ئەویش بەمجۆریە وەڵامی پرسیارەكانی گوڵانی 

دایەوە. 

* سەرەتا با بزانین تارا ئەمین كێیە؟ 
ـ مـــن تـــارا ئەمیـــن ســـەپان، كچـــی مامۆســـتا )ئەمیـــن ســـەپان(ی شـــاعیر 
و ســـاڵی 1973 لـــە شـــاری هەڵەبجـــە لەدایكبـــووم و لـــە شـــاری ســـێیانی 
پـــەروەردە بـــووم، ژیانـــی گەنجێتیـــم لـــەوێ بەســـەر بـــردووە و مـــاوەی بیســـت 
ســـاڵە لـــە ئەڵمانیـــا دەژیـــم لـــە شـــاری بـــۆن، مـــاوەی 25 ســـاڵە خێزانـــدارم 

ـــم و كـــچ و كوڕێكـــم هەیـــە. و دایكـــی دوو منداڵ
* باسێكی ژیانی رۆژانەی خۆتمان بۆ بكە؟

- ژیانـــی رۆژانـــەم بـــە زۆر كارەوە بـــەڕێ دەكـــەم، وەك بەڕێوەبردنـــی 
ــین  ــە نووسـ ــتخانەكەم و بـ ــەم، بەڕێوەبردنـــی چێشـ ــاری خێزانەكـ كاروبـ
لەســـەر بابەتـــە كۆمەڵایەتییـــەكان، ئافرەتێكـــی زۆر چالاكـــم لـــە تـــۆڕە 
كۆمەڵایەتییـــەكان، لـــە فەیســـبوك و ئینســـتاگرام و یوتیـــوب كەنـــاڵ 
و پەیجـــی تایبەتـــم هەیـــە و خزمەتێكـــی بەرچـــاوی كۆمەڵگـــەی 
كوردیـــم كـــردووە لـــە بـــواری فێـــركاری بـــۆ دروســـتكردنی 

ـــوو بەشـــەكانیەوە. ـــە هەم ـــك ب ـــۆرە خواردنێ ـــوو ج هەم
تـــارا ئەمیـــن شـــاژنی چێشـــتخانەی  * دەڵێـــن 

كوردییـــە، تـــا چەنـــد ئەمـــە راســـتە؟
شـــاژنی  نازنـــاوی  بـــارەی  -دەر   
چێشـــتخانەی كـــوردی، مـــن ئـــەم نازنـــاوەم 
ئـــەم  ئـــەوەی  هەڵنەبـــژاردووە،  خـــۆم  بـــۆ 
ـــی  ـــان و هەواداران ـــاوم، هاوڕێی ـــاوەی لێن نازن
ـــاوی  ـــاوە و نازن ـــەم نازن ـــە ئ پەیجەكەمـــن، ك
جیاوازیـــان لێنـــاوم، بـــەڵام ئـــەوەی هـــۆی 
ــم  ــووە، دڵخۆشـ ــاوە بـ ــەم نازنـ ــەرەكیی ئـ سـ
پێـــی، ئەوەشـــی تـــا چەنـــد وابێـــت، ئـــەوە 
ـــاری خەڵكـــی، منیـــش  ـــە ســـەر بڕی دەكەوێت
نەبـــووە،  تایبەتـــم  بەرژەوەندییەكـــی  هیـــچ 

ـــە خزمەتێكـــی بچـــووك  ـــووە ك ـــوڵاوی ناخـــی خـــۆم ب هەڵق
ــووە. ــم بـ ــەوەی دیكەشـــی گەورەیـــی هەوادارانـ ــەم، ئـ بكـ
دروســـتكردنی  هونـــەری  و  دەســـتڕەنگینی  ئـــەم   *
خواردەمەنییـــە لـــە لایـــەن چ كەســـێكەوە بۆتـــان ماوەتـــەوە؟ 
لـــە ســـەلیقە و دەســـتاوی  - هونـــەری چێشـــتلێنان 
دایكمـــەوە بـــووە لەســـەرەتای ژیانمـــەوە، پاشـــان هـــەوڵ 
ــم منـــی  ــوون و خزمەتكردنـ ــۆم و بەدواچـ و كۆششـــی خـ
ـــوردی بمناســـێت  ـــەو ئاســـتەی كۆمەڵگـــەی ك ـــدە ئ گەیان

و رێـــزم لـــێ بگـــرێ.
ــرد؟  ــتت كـ ــە دروسـ ــوو كـ ــی بـ ــواردن چـ ــەم خـ * یەكـ
كـــە  دروســـتكردووە  خواردنێكـــت  هیـــچ  ئێســـتا  تـــا 

دەرنەچووبێـــت؟ 
ـــەوە یەكـــەم جـــار چ خواردنێكـــم  ـ بەڕاســـتی بیـــرم نایەت
ــە  ــی لـ ــە زۆر بەباشـ ــی كـ ــەو خواردنەشـ ــتكردوە، ئـ دروسـ

دەســـتم دەرنەچێـــت، دروســـتكردنی ماســـتە .
* باســـێكی كتێبەكـــەی خۆتمـــان بـــۆ بكـــە، لـــە چەنـــد 
جـــۆر خـــواردن پێكهاتـــووە، جگـــە لـــەوەش ســـیدیەكی 

لەگەڵـــە، ئـــەم ســـیدییە چییـــە؟ 
 - كتێبەكـــەم كۆكـــراوەی بەرهەمـــی شـــەش ســـاڵمە 
و مـــاوەی ســـاڵێك خەریكـــی نووســـینی بـــووم، ئێســـتا 
خۆشـــبەختانە كەوتۆتـــە بەردەســـت و هەمـــوو بەشـــەكانی 
خواردنیشـــی گرتۆتەخـــۆی، وەك خـــواردن، شـــیرینی، 
زەلاتـــە، موقەبـــلات، شـــۆربا هەویـــركاری و خواردنـــەوەكان 
و پێكهاتـــووە لـــە 260 لاپـــەڕە و بـــە كوالیتییەكـــی بـــەرز و 
ـــە  ـــە ك ـــراوە، ســـیدیەكی لەگەڵدای ـــگ چـــاپ ك رەنگاوڕەن

بەشـــێك لـــە ڤیدیۆكانـــم دەگرێتەخـــۆی.
كارەكانـــت  لـــە  كتێبـــەت  ئـــەم  دوای  لـــە  ئایـــا   *
رادەوەســـتیت، یاخـــود چیتـــر خواردنـــی تـــازە بـــە خانمـــان 

ئاشـــنا ناكەیـــت؟
لـــە  نـــە  لـــە خزمـــەت راناوەســـتم،   - نەخێـــر مـــن 
ـــە لـــە چێشـــتخانەم واز ناهێنـــم، واتـــە  دەركردنـــی كتێـــب، ن
ـــم، راناوەســـتم،  كاری  ـــە هیـــچ بەربەســـتێك كـــە بێتـــە رێ ب
مـــن خزمەتـــەو لـــە ســـەرەتاوە تـــا كۆتایـــی خزمـــەت دەكـــەم 
بـــە پشـــتیوانی پـــەروەردگار و خۆشەویســـتیی هەوادارانـــم.
* پێشـــتر لـــە قوتابخانـــە یەكێـــك لـــە وانـــەكان وانەیەكـــی 
تایبـــەت بـــوو بەنـــاوی ماڵـــداری، بیـــرت لـــەوە نەكردۆتـــەوە 
كتێبەكـــەت بكەیـــەت بـــە وانەیەكـــی تایبـــەت، یاخـــود وەك 
ـــە  ـــەوەی كاری ل ـــۆ ئ ـــان ب ـــە پەرلەم ـــت ب ـــەك بیدەی پڕۆژەی
ـــە  ـــۆ كچـــان ل ســـەر بكرێـــت و ببێتـــە وانەیەكـــی تایبـــەت ب

قوتابخانـــەكان بخوێندرێـــت؟ 
ســـەردەمەدا  لـــەم  كۆمەڵایەتییـــەكان  تـــۆڕە   -
كاریگەرییەكـــی بـــاش و بەهێـــزی هەیـــە و بـــە ئاســـانترین 
شـــێواز دەچیتـــە نـــاو هەمـــوو ماڵێـــك، لەبـــەر ئـــەوە بـــوو 

لـــەو رێگەیـــەوە دەســـتم بـــە خزمـــەت كـــرد .
* پێتوایـــە دروســـتكردنی خـــواردن تـــا چەنـــد گرینگـــە 
بـــۆ ئافرەتێكـــی پێگەیشـــتوو بـــۆ ئـــەوەی بتوانێـــت لـــە 

ژیانـــی داهاتـــووی ســـوودی لـــێ ببینێـــت؟
ــایەتیی ئافـــرەت بـــە كابانییەكەیەتـــی  - نیـــوەی كەسـ
و هەمـــوو ئافرەتێـــك پێویســـتە دروســـتكردنی خـــواردن 
بزانێـــت، هەروەهـــا دروســـتكردنی خـــواردن تەنیـــا پیشـــەیەك 
ـــش  ـــو پیاوانی ـــت، بەڵك ـــان بێ ـــە ئافرەت ـــەت ب ـــە تایب ـــە ك نیی

جێدەســـتیان لـــەم بـــوارەدا دیـــارە
ــواردن  ــت خـ ــرەت بزانێـ ــەر ئافـ ــتە هـ ــا پێویسـ * ئایـ
لـــە  پێویســـتە  پیاویـــش  یاخـــود  بـــكات،  دروســـت 

بێـــت؟ دروســـتكردنی خـــواردن شـــارەزا 
* بەگشـــتی چەنـــد جـــۆرە خواردنـــی كـــوردی و 

بیانـــی دەزانیـــت دروســـت بكەیـــت؟ 
خواردنانـــەی  ئـــەو  ژمـــارەی  نازانـــم  بەڕاســـتی   -
دەیزانـــم چەنـــدە، چونكـــە بـــەردەوام فێـــری شـــتی تازەتـــر 
دەبـــم، خواردنـــە كوردییەكانیـــش ئـــەوەی هەیـــە لەنـــاو 
ـــم،  ـــە خواردنەكان ـــوون ب ـــم، خێزانەكەشـــم راهات ـــك دەیزان خەڵ
بـــە شـــێوەیەك كـــە خواردنـــی هیـــچ كەســـێكی تریـــان 
ـــەراوردی  ـــش ب ـــۆ، ئەوی ـــەك ه ـــەر ی ـــە، لەب ـــێ خـــۆش نیی پ
خواردنـــی مـــن دەكـــەن لەگـــەڵ كەســـێكی دیكـــە و وەك 
خۆیـــان باســـی دەكـــەن، چێـــژی جیـــاوازە، خۆیشـــم هەمـــوو 

ــۆم. ــك دەخـ خواردنێـ
ــە لاوە  ــت بـ ــی خۆتـ ــە خواردنـ ــۆت كامـ ــەی خـ * ئـ

ــە؟  خۆشـ
ـــە  ـــە زۆری و ب ـــەلای مـــن ب ـــی خـــۆش ل - خواردن

ـــە، بەڵكـــو بەتامـــە. ـــی نیی جوانی
ـــە لایـــەن خانمـــان دەڵیـــن كاتێـــك  ـــە ل * قســـەیەك هەی

ــن،  ــر دەبیـ ــەی تێـ ــە بۆنەكـ ــن، بـ ــت دەكەیـ ــواردن دروسـ خـ
ـــۆت  ـــە، ب ـــواردن خۆش ـــن خ ـــود دەڵێ ـــن، یاخ ـــی نایخۆی دوای
ــەوە  ــەو بارەیـ ــت، لـ ــتی بكەیـ ــۆت دروسـ ــەوەك خـ ــت، نـ بێـ

ــە؟ رات چییـ
- خـــۆی خواردنێـــك پێـــوەی هیـــلاك بیـــت، یاخـــود 
چێـــژی  زیاتـــر  كرابێـــت،  دروســـت  خـــۆت  بەدەســـتی 
ـــە،  ـــەوەی بەرهەمـــی دەســـتی خۆت ـــەر ئ لێوەردەگـــری، لەب
راســـتە زۆر هیـــلاك دەبیـــت، یـــان بۆنـــی خـــواردن زۆر 
ـــەڵام وەك  ـــت، ب ـــت پێدەخورێ ـــر خواردن ـــت بەســـەرتا كەمت بێ

چێژوەرگرتـــن و وەك ئارامـــی، خواردنـــی دەســـتی 
ــرە. ــۆت گرنگتـ خـ

* زۆرێـــك لـــە كچـــان نازانـــن خـــواردن دروســـت بكـــەن، 
تەنانـــەت لەكاتـــی دوای هاوســـەرگیری و زۆر جاریـــش 
ـــۆ  ـــان، چ پەیامێكتـــان ب ـــە هـــۆی جیابوونەوەی ئەمـــە بووەت

ـــە؟  ـــە هەی ـــەم ئافرەتان ئ
كابانێكـــی  ببێتـــە  دەتوانـــێ  خانمێـــك  هەمـــوو 
و  حـــەز  و  بیـــەوێ  خـــۆی  ئەگـــەر  ســـەركەوتوو، 
خۆشەویســـتی و ئـــارەزووی هەبێـــت بـــۆی، هەوڵـــی بـــۆ 
دەدات و ســـەركەوتووش دەبێـــت، تەنیـــا ئامۆژگاریـــم بۆیـــان 
ـــەك  ـــچ رەخنەی ـــن و هی ـــەردەوام ب ـــەدەن و ب ـــۆڵ ن ـــە ك ئەوەی
ــن . ــان بـ ــتبەرداری هەوڵدانیـ ــەكات دەسـ ــك وانـ و كەوتنێـ

بەرژەوەندییەكی تایبەتم نەبووەو 
هەڵقوڵاوی ناخم بووە كە بتوانم 

خزمەتێكی بچووك بكەم

دروستكردنی خواردن پیشەیەك نییە 
كە تەنیا تایبەت بە ئافرەتان 

بێت، بەڵكو پیاوانیش جێدەستیان 
لەم بوارەدا دیارە

هەموو خانمێك دەتوانێ ببێتە 
كابانێكی سەركەوتوو، ئەگەر خۆی 

بیەوێ و حەز و خۆشەویستی و 
ئارەزووی بۆی هەبێت، هەوڵی بۆ 

دەدات و سەركەوتووش دەبێت

ئافرەتانی دەستڕەنگینی
شەقڵاوە كۆڵەكەی داهاتی خێزانن 

ـــەرە  ـــەو دەڤ ـــرێ و دانیشـــتووانی ئ ـــوە و رە زی ت ـــە باخـــی می ـــڕە ل ـــەری پ  شـــەقڵاوە و دەوروب
لـــە دێرزەمانـــەوە خواردنـــی  هە مە چە شـــنیان لـــە  میـــوە كان بە رهـــە م هێنـــاوە و شـــیرەمەنی 
ـــاری  ـــڕای ب ـــش وێ ـــە، ئافرەتانی ـــەی بەناوبانگ ـــا و هەنگوینەك ـــركە و مورەب ـــیرینی و س و ش
ــاخ و  ــاو بـ ــە كاری نـ ــزان، لـ ــاڵ و خێـ ــە ی مـ ــی دیكـ ــان ئە ركـ ــی و دە یـ ــی دایكایەتـ قورسـ
ئاژەڵـــداری و پـــەروەردەی هەنـــگ و شـــینایی شـــان بـــە شـــانی پیـــاوان كاریـــان كـــردووە، 
تەنانـــەت لـــە ئێســـتادا كابـــان و ئافرەتانـــی دە ســـتڕە نگینی شـــە قڵاوە  چە ندیـــن بە رهە مـــی 
ــۆرە  ــەو جـ ــەن و بـ ــان دەیكـ ــی خۆیـ ــەی كارەكانـ ــە زۆربـ ــن، كـ ــەم دەهێنـ ــی بەرهـ خۆماڵیـ
ـــتیارانیش  ـــان و گەش ـــان و خێزانەكانی ـــۆ خۆی ـــووری ب ـــەورەی ئاب ـــی گ ـــە كۆڵەكەیەك بوونەت
لـــە تـــام و چێـــژی ئـــەو بەرهەمانـــە سەرســـام دەبـــن. جگـــە لـــەوەش ئافرەتـــان لـــە نـــاو 
گومرگـــی شـــارۆچكەی شـــەقڵاوە بەرهەمـــی شـــیرەمەنی )ماســـت و شـــیر و كـــەرە و پەنیـــر 
ـــی  ـــی قووت ـــۆ دابینكردن ـــەریان ب ـــانی هاوس ـــاری سەرش ـــێوەیە ب ـــەو ش ـــە ب ـــن ك و دۆ( دەفرۆش
ـــردووە  ـــەوە ك ـــەو بارەی ـــی ل ـــدا راپۆرتێك ـــی مەیدانی ـــە كارێك ـــوڵان ل ـــەن. گ ـــان ســـووكتر دەك ژی

و بەشـــداربووانی راپۆرتەكـــەش بەمجـــۆرە راو ســـەرنجی خۆیـــان خســـتەڕوو. 
گوڵان: كۆمەڵایەتی

خانمێكـــی باریكەلـــەی جـــوان و تەمـــەن مامناوەنـــدی لـــە 
بـــەر دەم دەرگای گومرگـــی شـــەقڵاوە دانیشـــتووەو هـــەر 
رێبوارێـــك بـــە بەردەمیـــدا تێدەپەڕێـــت، دەنـــگ بەرزدەكاتـــەوە 
و دەڵێـــت: »وەرە ماســـت ببـــە، ماســـتێكی خەســـت و جوانـــم 
هەیـــە.« ئـــەو خانمـــە كـــە خـــۆی بـــە )كەوســـەر باپیـــر( 
ناســـاند، وەك باســـیكرد، چەنـــد رۆژ جارێـــك لـــە گونـــدی 
قادیانـــەوە دێتـــە شـــەقڵاوە بـــۆ ئـــەوەی ماســـت و پەنیـــر و 
شـــیر بفرۆشـــێت. لـــە بـــارەی كارەكەشـــی دەڵێـــت: »15 ســـەر 
حەیوانـــم هەیـــە، ســـێ چـــوار رۆژ جارێـــك نزیكـــەی حـــەوت 
ســـەتڵ ماســـت دێنـــم، هەندێـــك جاریـــش شـــیر و پەنیـــر لەگـــەڵ 
خـــۆم دێنـــم، بـــە فرۆشـــتنی ئەوانـــە دەتوانـــم ژیانـــی رۆژانەمـــی 
پـــێ بەڕێـــوە ببـــەم، لـــە بەهارانیـــش گیـــا و ســـەوزە و تۆركـــە و 

شـــتی دیكـــە دەهێنیـــن بـــۆ فرۆشـــتن.«
ـــدوڵا، دانیشـــتووی هەمـــان گونـــدە )قادیـــان(  ـــب عەب حەبی
و ئەویـــش یەكێكـــە لـــەو دەیـــان كەســـەی كـــە لـــە گومرگـــی 
شـــەقڵاوە كاری فرۆشـــتنی شـــیرەمەنی دەكـــەن. لـــە بـــارەی 
كارەكەشـــی وێـــڕای سوپاســـی هاوســـەرەكەی لـــە هاوكاریكـــردن 
و یارمەتیدانـــی دەڵێـــت: »مـــەڕ و مانـــگام هەیـــە و نزیكـــەی 
ــت  ــەتڵی ماسـ ــەم، سـ ــاڵە كاری ماســـت فرۆشـــی دەكـ 20 سـ
ـــوە  ـــێ بەڕێ ـــی پ ـــدە ژیانمان ـــەزار دەفرۆشـــین، هەرچەن ـــە 3 ه ب
ناچێـــت، بـــەڵام باشـــە هیـــچ نەبێـــت، دەتوانـــم بەشـــێك لـــە 

پێداویســـتیی ماڵـــەوەی پـــێ دابیـــن بكـــەم.«
 هـــەر لـــە گومرگـــی شـــەقڵاوە خانمێكـــی دیكـــە كـــە 
ــر  ــت و پەنیـ ــكات، ماسـ ــكرا بـ ــۆی ئاشـ ــاوی خـ ــت نـ نەیویسـ
و ســـەوزەی لـــە پێـــش خـــۆی بـــۆ فـــرۆش دانابـــوو، بـــەڵام 
ــە  ــی: »لـ ــەوە گوتـ ــەو بارەیـ ــەر لـ ــوو، هـ ــی زۆری هەبـ گلەیـ
نێـــو گومـــرگ گەرمـــە و بـــەر هەتـــاوە، بۆیـــە لەبـــەر دەرگا 
دادەنیشـــین كـــە ســـێبەرە، كەچـــی زۆر جـــار دەرمـــان دەكـــەن و 
دەیانەوێـــت بچینـــە بـــەردەم هەتـــاو دابنیشـــین، ئـــەوش وادەكات 

ــتەكانمان لـــێ تێـــك بچێـــت.« ــرو شـ ماســـت و پەنیـ
ســـەعید مولـــوود عەبـــدوڵا، یەكێكـــی دیكـــە بـــوو لـــەو 
دانیشـــتبوو و ماســـت  لەســـەر كورســـییەك  و  فرۆشـــیارانە 
بەخەنـــدە  دەم  پیاوێكـــی  دەفرۆشـــت.  شـــیری  و  پەنیـــر  و 
دانیشـــتووی  باســـیكرد  خـــۆی  وەك  بـــوو،  رووخـــۆش  و 
گونـــدی )شـــێخ مەمودیان(ــــە و ســـێ رۆژ جارێـــك دێتـــە 
گومرگـــی شـــەقڵاوە و »نزیكـــەی دە ســـەتڵ ماســـت و 
ـــر و لـــۆر و شـــیر لەگـــەڵ خـــۆی دەهێنێـــت بـــۆ  ـــك پەنی هەندێ
ئـــەوەی بیانفرۆشـــێت. گوتیشـــی: »هەندێـــك جـــار نـــۆك و 
ئـــەو شـــتانەی كـــە دەچێنیـــن، ئەوانـــەش دێنـــم بـــۆ فـــرۆش، 
ـــزن دەدۆشـــێت  ـــم دەیـــكات، مـــەڕ و ب هەمـــوو كارەكانیـــش خێزان
و دەیـــكات بـــە ماســـت و پەنیـــر و لـــۆر و ئامـــادەی دەكات، 
منیـــش دەیهێنـــم و دەیفرۆشـــم، واتـــا ماندووبوونەكـــە هەمـــووی 
لـــە ملـــی هاوســـەرەكەمە و ســـێ بەشـــی ئـــەو جێبەجێـــی 
ـــۆ خـــوا  ـــەم و ســـوپاس ب ـــوە دەك ـــە زۆر شـــانازی پێ دەكات، بۆی

پێكـــەوە ژیانـــی خۆمـــان بەڕێـــوە دەبەیـــن.«
بێـــت،  پارێـــزراو  ناوەكـــەی  كـــرد  كـــە داوای  )ن . ح(، 
خانمێكـــە دانیشـــتووی شـــارۆچكەی شـــەقڵاوەیە و لـــە بـــارەی 
دەڵێـــت:  بەرهەمەكانیـــان  و  خـــۆی و خێزانەكـــەی  ژیانـــی 

»ئێمـــە خاوەنـــی باخێكـــی گەورەیـــن كـــە پـــڕە لـــە هەنجیـــر و 
هەنـــار و قەیســـی و هەڵـــوژە، بێجگـــە لـــەوەش چەنـــد مێـــش 
هەنگوینمـــان هەیـــە، ســـاڵانە هـــەر كـــە وەرزی بەهـــار و هاویـــن 
دێـــت، دەســـت دەكەیـــن بـــە دروســـتكردنی نانـــە قەیســـی و 
تەمـــەر هینـــدی و مرەبـــا و هەنجیـــری وشـــك و ســـركەی هەنـــار 
ـــە گـــەڵ دایكـــم و خوشـــكەكەم،  ـــا ل ـــن، هەروەه دروســـت دەكەی
یارمەتـــی باوكـــم دەدەیـــن بـــۆ بەخێوكردنـــی هەنگـــەكان و ئینجـــا 
ئامـــادەی دەكەیـــن بـــۆ فرۆشـــتن، هەندێـــك جـــار دەیدەیـــن بـــە 
دووكانـــدارەكان و هەندێـــك جاریـــش مەعمیلـــی خۆمـــان هەیـــە، 
ـــەوە  ـــە ماڵ ـــە راســـتەوخۆ ل ـــن، وات ـــان ئامـــادە دەكەی تایبـــەت بۆی
دەیانفرۆشـــین.« گوتیشـــی: »زۆر ئاســـودەم بـــە كارەكـــەم، 
چونكـــە دەتوانیـــن بـــە ســـەربەرزی و كاری خۆمـــان بژێـــوی 

ژیانمـــان دابیـــن بكەیـــن.«
ــازاڕی  ــاو بـ ــر، خاوە نـــی دووكانێكـــی نـ ــە باح مـــە لا ناسـ سـ
شـــەقڵاوەیە و ئەویـــش یەكێكـــە لـــەو ســـەدان هاووڵاتییـــەی كـــە 
لـــەو بـــازاڕەدا رۆژانـــە پێشـــوازی لـــە كڕیـــاران و گەشـــتیاران 
دەكات، ســـەبارەت بـــە كارەكەشـــی دەڵێـــت: »شـــەقڵاوە میـــوە ی 
زۆرە ، سێوە  كە شـــی زۆر و بە ناوبانگـــە،  لـــە  ســـە رە تای ســـاڵی 
یەكـــەم  رە حمە تیـــم  باوكـــی  ســـە ردە می  لـــە   و  حە فتـــاكان 
فیكـــرە ی مـــن ئـــەوە بـــوو، نانەقەیســـی دروســـت بكە یـــن. بۆیـــە  
یە كە مجـــار نانە قە یســـی ســـێومان دروســـت كـــرد، كـــە  ســـێوە كان 
ـــە   ـــی ل ـــد گۆڕانكارییە ك ـــن و چە ن ـــن و ســـافی دە كە ی دە كۆڵێنی
ــە   ــە و نانـ ــتاش ئـ ــی، ئێسـ ــە  نانە قە یسـ ــا دە بێتـ ــرێ تـ ــە ر دە كـ سـ
قە یســـییە  لـــە  شـــە قڵاو و بە تایبە تـــی ناوچـــە ی ســـابیرە  و 
ــەی 400  ــم نزیكـ ــم بڵێـ ــت و دە توانـ ــت دەكرێـ ــێ دروسـ مە یدانـ
نانـــە قەیســـی  لـــەم ســـنوورە كاری دروســـتكردنی  خێـــزان 
دەكـــەن و لـــە مـــاوەی  ســـاڵێكدا رەنگـــە نزیكـــەی 50 تـــە ن و 
زیاتریـــش نانـــە  قە یســـی دروســـت بكـــە ن. ئە ركـــی ســـە رە كیی 
دروستكردنەكەشـــی دە كە وێتـــە  ئەســـتۆی ئا فرە تـــان، راســـتە  
زۆربـــە ی  و  زیاتـــر  بـــە ڵام  دە كات،  هاوكارییـــان  پیاویـــش 
ئافرە تانـــی  نانە قە یســـییە كە   ئامادە كردنـــی  كارە كانـــی 

ماڵـــە وە  دەیكـــە ن.« 
رابـــردوو  مـــاوەی  لـــە  باســـیكرد،  ئـــەو دووكانـــدارە  وەك 
كـــردووە وە  كـــە   »ســـتیوود«  نـــاوی  بـــە   پێشـــانگایە كیان 
»زۆر بە رهە مـــی خۆماڵـــی تیـــا بـــووە، پێشـــوازی باشیشـــی 
هە موویـــان  كـــردووە،  ســـە ردانیان  ئە وانـــە ی  كـــراوەو  لـــێ 
شـــە قڵاوە   دە ســـتڕە نگینی  ئافرە تانـــی  لـــە   دە ستخۆشـــییان 
ئـــەو  »ئافـــرەت  كـــە  كـــردەوە  دووپـــات  ئەوەشـــی  كـــرد. 
ــن  ــاوان دەچـ ــەڵام پیـ ــرگ، بـ ــە گومـ ــە بڕواتـ ــەی نییـ مەجالـ
میـــوە و پێداویســـتییەكان لـــە گومـــرگ دەكـــڕن و دەیبەنـــەوە 
ــدوو  ــەوە مانـ ــەوە پێیـ ــەوەی دی ئافرەتـــی ماڵـ ــەوە، ئـ بـــۆ ماڵـ
ـــدن و ســـافكردن و نایلۆنكـــردن  ـــە شـــۆردن و كوڵان ـــت، وات دەبێ
و هەمـــوو كارەكانـــی دیكـــە تـــا ئامادەكردنـــی بـــۆ فـــرۆش 
ئافرەتـــی ماڵـــەوە دەیكـــەن. ســـوماق لـــە بێژنـــگ دەدەن و 
لـــە مەكینـــەی دەدەن، مورەبـــای هەنجیـــر و ســـركە و زۆر 
ـــۆ  ـــەبارەت ب ـــەن.« گوتیشـــی: »س ـــتی دیكـــە دروســـت دەك ش
دووكانـــی خۆمـــان، لـــە  نزیكـــە ی 20 شـــوێن بە رهە ممـــان بـــۆ 
دەهێنـــن، ئـــەو بەرهەمانەشـــی لـــە دووكانەكـــەی منـــن زیاتـــر 

توانییان لەو پیشانگەیە شەرمكردن 
لە فرۆشتنی بەرهەمەكانیان بشكێنن 

و بوێری ئەوە بكەن كە تێكەڵی 
بازاڕ ببن و خۆیان بەرهەمی خۆیان 

بفرۆشن

لە رێگەی رێكخراوی نیندۆ، كە 
رێكخراوێكی ناحكوومییە چەند 
خولێكمان كردەوە بۆ ئافرەتانی 

شەقڵاوە و ئاوارەكانی سووری 
و ئەوانەی دەستی كاركردنیان 
هەیە لە بواری دروستكردن و 
بەرهەمهێنانی خواردەمەنی و 
شیرەمەنییەكان و بەتایبەتی 

بەرهەمی خۆماڵی

لە ئێستادا ئێمە وەك حكومەت 
ئەو ئیمكانیاتەمان نییە، بەڵام لە 

رێگەی رێكخراوەكانەوە هەوڵمان 
داوە هەموو ئەو ئافرەتانەی كە 
لە ماڵەوە كاری نانەقەیسی و 

شیرەمەنییەكان دەكەن، ئاسانكاری 
زۆریان بۆ بكرێت و هاوكاریش 

كراون

لـــە 90%ی كاری ئافرەتانـــی دەســـتڕەنگینە، ئەگـــەر ئـــەوان 
ـــێ  ـــەی پ ـــەو كاران ـــا ئ ـــە تاقـــی تەنی ـــاو ب هـــاوكاری نەكـــەن، پی
ناكرێـــت. خێزانەكـــەی خـــۆم نزیكـــەی 30 ســـاڵە پێكەوەیـــن و 
بـــەردەوام هاوكاریمـــی كـــردووە و ئێســـتاش كاری مێـــش هەنـــگ 
و وشـــككردنی هەنجیـــر و زۆر لـــە كارەكانـــی دیكـــە دەكات.« 
ـــازە و  ـــووی ت ـــەكان هەم ـــە بەرهەم ـــردەوە ك ـــەوەش ك ـــی ل جەخت
سرووشـــتین، خەڵكیـــش حـــەزی لـــەوە نییـــە مـــەوادی كیمیایـــی 
تێكـــەڵ بكرێـــت، بـــۆ نموونـــە بـــۆ تورشـــكردن دەكرێـــت لیمـــۆ 
حامـــزی تێكـــەڵ بكرێـــت، كـــە هـــەم سرووشـــتییە و هـــەم 
بەســـوودە بـــۆ تەندروســـتی. هەروەهـــا بەرهەمـــی ئێرانـــی و 
توركـــی زۆرن، دەتوانیـــن هـــاوردەی بكەیـــن، بـــەڵام خەڵـــك 
ـــە بۆچـــی  ـــۆ نموون ـــە بەرهەمـــی خۆماڵییـــە، ب زیاتـــر حـــەزی ل
ئێمـــە هەنجیـــر و قەیســـی و هەنگوینـــی خۆمـــان بەرهـــەم 
باوی-یە كـــە ی  كـــە   بالیســـان  ناوچـــە ی  لـــە   نەهێنیـــن؟ 
و  دە شـــكێنن  باوییەكـــە  توێكڵـــی  ئافرە تـــان  بە ناوبانگـــە ، 
كاكڵە كـــە ی بـــۆ فـــرۆش ئامـــادە  دە كـــە ن، لـــە مێرگەســـوور 
ئافـــرەت و پیـــاو پێكـــەوە دەچـــن بـــۆ شـــاخ بـــۆ كەنگـــر و 
دواتـــر ناوكـــە كەنگـــر دروســـت دەكـــەن، كـــە )دەندەرۆشك(یشـــی 
پـــێ دەڵێـــن. ئـــەو بەرهەمـــە خۆماڵییانـــە لـــە هـــی وڵاتانـــی 
ــتەڕوو  ــی خسـ ــە.« ئەوشـ ــر نییـ ــت، خراپتـ ــتر نەبێـ ــە باشـ دیكـ
كـــە لـــە »ســـاڵی نـــەوەدەكان رێكخراوێكـــی نەرویجـــی لـــە 
چەندیـــن گونـــد خولیـــان بـــۆ ئافرەتـــان كردووەتـــەوە و خۆیشـــی 
وەك مامۆســـتای راهێنـــەر لـــەو خولانـــەدا كاری فێـــركاری 
كـــردووە، كـــە چـــۆن نانەقەیســـی و موڕەبـــا دروســـت بكـــەن.«، 
گوتیشـــی: »هیـــوادارم حكومەیـــش كاری هاوشـــێوە بكـــەن، 

بـــا ئافرەتـــان ســـوودی لـــێ ببینـــن.« 
ئینســـتیتیوتی   ســـە رباز مە جیـــد خۆشـــناو، ســـە رۆكی 
بەرهەمەكانـــی  بـــارەی  لـــە  خۆشـــناوە تی،  كە لە پـــووری 
ــوارەدا دەڵێـــت:  ــەو بـ ــان لـ ــەرە و كار و ئەركـــی خانمـ ــەو دەڤـ ئـ
»ئە گـــە ر بـــە  خێرایـــی ئاوڕێـــك لـــە  مێـــژووی ئاوە دانیـــی 
لـــە   پاشـــماوانە ی  ئـــە و  پێـــی  بـــە   بدە ینـــە وە ،  شـــە قڵاوە  
دە ســـە لمێنن،  ئـــە وە   دۆزراونە تـــە وە ،  كاوانیانـــدا  ئە شـــكە وتی 

بە ردینـــی  چاخـــی  لـــە   كە مـــە وە ،  بـــە  لایە نـــی  كـــە  
ناوە ڕاســـتە وە . ژیـــان لـــە م ناوچە یـــە دا هە بـــووە. لـــە  تابلـــۆ 
ــاهانە یان پێدە ڵێـــن، بـــاس  ـــاری شـ ــە  تۆم ــدا، كـ مێخییە كانیشـ
لـــە  خێـــر و بێـــری زۆری ئـــە م ناوچە یـــە  كـــراوە . كۆنتریـــن 
ــدا  ــتا تێـ ــاوە ی ئێسـ ــە م نـ ــە قڵاوە ی بـ ــاوی شـ ــە  نـ ــە رچاوە  كـ سـ
تۆمـــار كرابـــێ،  كتێبەكـــەی )یاقوتـــی حەمەوی(یـــە بـــە نـــاوی 
ـــەب  ـــە حەل ـــك ل ـــە ســـاڵی )613.ك( كاتێ ـــدان(. ل )معجـــم البل
ـــووە و رێگـــەی  ـــر هات ـــەرەو هەولێ ـــەرەو موســـڵ و لەوێشـــەوە ب ب
خوراســـانی گرتووتەبـــەر، بـــە شـــەقڵاوەدا گـــوزەری كـــردووە، 
لـــە  باســـی شـــە قڵاوە دا دە ڵـــێ: شـــقلاباژ، گوندێكـــی گـــەورەی 
جوانـــە لـــە بنـــاری ئـــەو چیایـــەی كـــە بەســـەر هەولێـــردا 
دەڕوانـــێ ، رە زی مێـــو و باخچـــەی زۆر و فراوانـــی هەیـــە، بـــە 
ــەوە و  ــر دەگوازرێتـ ــۆ هەولێـ ــەی بـ ــاڵ ترێ -یەكـ ــی سـ درێژایـ
بەشـــیان دەكات، نێوانـــی لەگـــەڵ هەولێـــردا هەشـــت قۆناغـــە.. 
ــان  ــن، ئە وە مـ ــە  بدە یـ ــڕە  كورتـ ــد دێـ ــە و چە نـ ــە رنج لـ ــە ر سـ ئە گـ
بـــۆ روون دە بێتـــە وە ، كـــە  شـــە قڵاوە  هە شـــت ســـە د ســـاڵ بـــە ر 
ـــە   ـــووە،  ك ـــی زۆری هە ب ـــوە  و رە زی ترێ ـــە  ئە مـــڕۆ باخـــی می ل
بازرگانیـــی پێـــوە  كـــردووە . هـــە ر لـــە  كۆنـــە وە  یە كێـــك لـــە  پیشـــە  
هـــە رە  ســـە رە كییە كانی خە ڵكـــی ناوچە كـــە،  كاروانچییە تـــی 
ـــە م پیشـــە یە   ـــردوو، ئ ـــی ســـە دە ی راب ـــا ســـاڵی پە نجاكان ـــووە ، ت ب
لـــە   بابە تانـــە ی  كە رســـتە و  ئـــە و  هە بـــووە ،  هە ڕمێنـــی 
شـــە قڵاوە وە  بـــۆ دە وروبە رە كـــە ی بـــردراون ، جگـــە  لـــە  میـــوە  
ـــان  ـــە ش رە واجێكـــی زۆری ـــە و میوان ـــە كان، بە روبوومـــی ئ وە رزیی
ــی ئامادە كردنـــی ئـــە و  ــە  ئە ركـ ــدا نییـ ــی تێـ ــووە . گومانـ هە بـ
ــاری  ــڕای بـ ــووە ، وێـ ــدا بـ ــتۆی ئافرە تانـ ــە  ئە سـ ــە  لـ بە رهە مانـ
قورســـی دە یـــان ئە ركـــی مـــاڵ و بە خێوكردنـــی منـــداڵ و 
پە لـــە وە ر و مانـــگا و یارمە تیدانـــی پیـــاو لـــە  شـــیناییكردن 
هە وڵیانـــداوە   باخە كانیـــان،  خزمە تكردنـــی  ئە ركـــی  و 
بـــە ری ئـــە و میوانە شـــیان بەفیـــڕۆ نـــە دە ن و داهێنـــان لـــە  
بە رهە مهێنانـــی كە رســـتە ی جوانتـــر و تـــازە  بابـــە ت بكـــە ن، 
بـــۆ ئـــە وە ی پیاوە كانیـــان بـــە  زووتریـــن كات ســـاغی بكە نـــە وە  
بكـــە ن.  پە یـــدا  پـــێ  زۆرتریشـــی  داهاتێكـــی  و  پـــارە   و 
ـــە  دروســـتكردنی  ـــی شـــە قڵاوە  ل ـــی ژن دە ســـتڕە نگینی و كابانی
و  تـــرێ  دۆشـــاوی  وە ك  خۆماڵیـــی  بە رهە مـــی  چە ندیـــن 
دۆشـــاوی تـــوو و ســـركە ی هە نـــار و مێـــوژ و لە تكـــە  ســـێو و 
هە رمـــێ و ئە ســـتووركە  گـــە راز و ئە ســـتووركە  هە نجیـــر و 
ـــە ی  ـــای زۆرب ـــتكردنی مڕە ب ـــكە  گـــە راز و دروس ـــوڕە ق و وش ت
مڕە بـــای  و  هە نجیـــر  مڕە بـــای  بە تایبە تـــی  میـــوە كان، 
ــە،  ــە،  بەناوبانگـ ــی دیكـ ــن بابە تـ ــە راز و چە ندیـ ــژە  و گـ مژمـ
ئە مـــەش  كاریگە رییە كـــی ئە رێنیـــی زۆر باشیشـــی هە بـــووە  
لـــە   و  كـــۆن  لـــە   بە رهە مانـــە   ئـــە و  بە بازاڕكردنـــی  لە ســـە ر 
و  گە شـــتیاری  بـــواری  گە شـــە كردنی  دوای  ئێستاشـــدا. 
هاتنـــی گە شـــتیارێكی زۆر بـــۆ شـــە قڵاوە ، ئـــە و بە رهە مانـــە  
بـــە  شـــە قڵاوە   زیاتریـــان  ناوبانگێكـــی  و  روویە كـــی دیكـــە  
لـــە   روو  گە شـــتیارانە ی  ئـــە و  بـــە  رادە یـــە ك،  بە خشـــی، 
شـــە قڵاوە  دە كـــە ن، جگـــە  لـــە وە ی ئـــە و بە رهە مانـــە  بۆخۆیـــان 
خۆشە ویســـتانیان  بـــۆ  نـــاوازە ش  دیارییە كـــی  وە ك  دە كـــڕن، 
دە بە نـــە وە .« گوتیشـــی: »پێمانوایـــە  ئافرە تانـــی شـــە قڵاوە  

جێی خۆشحاڵییە كە ئەو ئافرەتانە 
بتوانن متمانە بە خۆیان بكەن، كە 
نەك تەنیا بژێوی شەخسی خۆیان 
بەڵكو دەتوانن چەند خێزانێكی 
دیكەش لەگەڵ خۆیان بكەنە خاوەن 
داهات

زۆربەی بەرهەمەكانی شەقڵاوە 
وەك بەروبوومەكانی ئاژەڵداری و 
كشتووكاڵییەكان لەلایەن ئافرەتان 
و زیاتر لە ماڵەكاندا دروست 
دەكرێت

ـــی كاری زۆر باشـــیان لە بە ردە ســـتە ،  ئێســـتاش دە رفـــە ت و هە ل
لـــە   بە شـــداری  بتوانـــن  كارا  تاكێكـــی  وە ك  ئـــە وە ی  بـــۆ 
ــان و  ــۆ خۆیـ ــر بـ ــی زیاتـ ــی داهاتێكـ ــردن و پە یداكردنـ بە ڕێوە بـ
بـــۆ خانە وادە كانیـــان بكـــە ن، راســـتە  ئێســـتا بە روبوومـــی ئـــە و 
ــە قڵاوە   ــە ڵام شـ ــردووە ، بـ ــدا كە مـــی كـ ــە  باخە كانیانـ ــە  لـ میوانـ
وە رزی  لـــە   بە تایبە تـــی  هە ڕمێنتـــرە ،  بـــە   بازاڕە كـــە ی 
گە شـــتیاریدا. ئێســـتا شـــێوازی خاوێنتـــر و پێشـــكە وتووتر و 
ــە و  ــرە و بـ ــان بـ ــن ئافرە تە كانمـ ــووە ، هیواداریـ ــدا بـ ــانتر پە یـ ئاسـ

ــدە ن.« ــان بـ كارە یـ
 هەندێـــك لـــەو ئافرەتانـــەی كـــە لـــە گومرگـــی شـــەقڵاوە 
بەرهەمەكانـــی شـــیرەمەنی وەك ماســـت و پەنیـــر دەفرۆشـــن، 
گلەیـــی ئەوەیـــان هەبـــوو كـــە زۆر جـــار رێگرییـــان لـــێ دەكرێـــت 
ـــدوون،  ـــە ماســـتیان لـــێ رژان ـــەت هەنـــدێ جـــار مەنجەڵ و تەنان
بـــەڵام جـــوان رەفیـــق فەتحـــوڵا قایمقامـــی قـــەزای شـــەقڵاوە 
ـــە  ـــێ ك ـــان گوتراب ـــە پێی ـــت: »لەوانەی ـــەوە و دەڵێ ـــەوە رەتدەكات ئ
تـــۆزێ بـــە تەنزیـــم بـــن، بـــەڵام شـــتی وا نییـــە كـــە رێگـــری لـــە 
ـــژن.«  ـــتیان بڕێ ـــە ماس ـــان تیكل ـــت، ی ـــان بكرێ كاســـبیی ئافرەت
ـــدار  ـــەی دووكان ـــە زۆرب ـــردەوە ك ـــەوەی پشتڕاســـت ك ـــاوكات ئ ه
)گومرگـــی(  شـــوێنەكە  پاكوخاوێنیـــی  فرۆشـــیارەكان  و 
راناگـــرن، لەگـــەڵ ئەوەشـــدا كـــە پیســـی دەكـــەن، هەمـــوو 
رۆژێـــك بەیانیـــان زوو خاوێـــن دەكرێتـــەوە و پاشـــماوەكانیان 
بـــۆ شـــوێنی دیكـــە دەگوازرێتـــەوە. گوتیشـــی: »گومـــرگ 
شـــوێنەكەی گونجـــاو نییـــە، لەبـــەر ئـــەوەی هـــەم بچووكـــە و 
ـــازاڕ نزیكـــە و هاتوچـــۆی زۆریشـــی لەســـەرە،  ـــاو ب ـــە ن هـــەم ل
ئـــەوەش وایكـــردووە لەگـــەڵ ئـــەوەی هەمـــوو رۆژێـــك بەیانیـــان 
زوو خاوێـــن دەكرێتـــەوە، بـــەڵام تـــا ئێـــوارە پـــڕ دەبێتـــەوە لـــە زبـــڵ 
ــیرین دەكات.  ــس و ناشـ ــوێنەكە پیـ ــی شـ ــماوە و دیمەنـ و پاشـ
شـــوێنی دیكەمـــان هەیـــە بـــۆ گومـــرگ ئامـــادە كـــراوە و 
دووكانیشـــی لـــێ دروســـت كـــراوە، بـــەڵام دیـــارە خەڵكەكـــە 
هـــەر بـــەوێ راهاتـــوون و لـــە بـــەر ئـــەوەی بـــە بـــازاڕ نزیكـــە، 
پێیـــان خۆشـــە هـــەر لـــەوێ بمێننـــەوە.« ســـەبارەت بـــە كار و 
ــی  ــەی بەرهەمەكانـ ــی ئافرەتانیـــش گوتـــی: »زۆربـ بەرهەمـ
شـــەقڵاوە وەك بەروبوومەكانـــی ئاژەڵـــداری و كشـــتووكاڵییەكان 
لەلایـــەن ئافرەتـــان و زیاتـــر لـــە ماڵەكانـــدا دروســـت دەكرێـــت، 
ـــاوی  ـــە ن ـــی ب ـــە خۆشـــحاڵییەوە رێكخراوێكـــی بیان ئەمســـاڵ ب
یونیـــدو هـــات و دەعمێكـــی زۆر باشـــی ئـــەو ئافرەتانـــەی 
ـــۆ  ـــەوە ب ـــۆ كردن ـــد خولێكـــی زۆر پێشـــكەوتووی ب ـــرد و چەن ك
چۆنیەتـــی گەشـــەپێدانی كار و بەرهەمەكانیـــان و چۆنیەتـــی 
بـــە بازاڕكردنـــی كـــە بـــە شـــێوازێكی مۆدێـــرن پاكێجـــی بكـــەن و 
رێكـــی بخـــەن و ئینجـــا بیخەنـــە بـــازاڕەوە، كۆمەڵێـــك ئافرەتـــی 
زۆر دەســـتڕەنگین لـــەو خولانـــەدا بەشـــدار بـــوون، ســـوودێكی 
زۆر زۆر باشیشـــیان لـــێ وەرگرت.هەنـــدێ پێداویستیشـــیان 
بـــۆ دابیـــن كـــرا، لـــە لایـــەن خـــودی رێكخراوەكـــە بـــۆ ئـــەوەی 
بـــەردەوام بـــن كارەكانیـــان، ئێمـــەش زۆر پشـــتیوانییان دەكەیـــن 
ـــن، چیشـــمان  ـــێ دەكەی ـــن و دەستخۆشیشـــیان ل و هانیـــان دەدەی
هاوكارییـــان  رێكخراوەكانـــەوە  رێگـــەی  لـــە  بكرێـــت  پـــێ 
دەكەیـــن. چونكـــە بەڕاســـتی جێـــی خۆشـــحاڵییە كـــە ئـــەو 
ـــەك تەنیـــا  ـــان بكـــەن، كـــە ن ـــە خۆی ـــە ب ـــن متمان ـــە بتوان ئافرەتان

بژێـــوی شەخســـی خۆیـــان بەڵكـــو دەتوانـــن چەنـــد خێزانێكـــی 
دیكـــەش لەگـــەڵ خۆیـــان بكەنـــە خـــاوەن داهـــات.« 

ـــە  ـــان هەی ـــا بەرنامەی ـــەو پرسیارەشـــدا كـــە ئای ـــە وەڵامـــی ئ ل
بـــۆ ئـــەوەی كارگـــەی بەرهەمهێنـــان بـــۆ ئافرەتانـــی شـــارەكە 
بكەنـــەوە؟، گوتـــی: »لـــە ئێســـتادا ئێمـــە وەك حكومـــەت ئـــەو 

ـــەوە  ـــە رێگـــەی رێكخراوەكان ـــەڵام ل ـــە، ب ئیمكانیاتەمـــان نیی
لـــە  كـــە  ئافرەتانـــەی  ئـــەو  داوە هەمـــوو  هەوڵمـــان 

شـــیرەمەنییەكان  و  نانەقەیســـی  كاری  ماڵـــەوە 
دەكـــەن، ئاســـانكاری زۆریـــان بـــۆ بكرێـــت و 

ــراوی  ــا رێكخـ ــراون. هەروەهـ ــش كـ هاوكاریـ
یونیـــدۆ بەڵێنـــی پێـــداون كارگەیەكیـــان 
ـــەی  ـــەوە و ئەوان ـــۆ بكات ـــە ب ـــو جەمعیی وەك

ـــە  ـــە بخرێن ـــەو كارگەی ـــوە ل ـــان بینی پێشـــتر خولی
ــەركار.« سـ

لـــە  فەرمانبـــەرە  تەهـــا  عەبدولواحیـــد  ئەســـمەهان   
بەڕێوەبەراتـــی كشـــتوكاڵی شـــەقڵاوە و ئەویـــش ســـەبارەت بـــە 
ـــە  ـــدۆ، ك ـــە رێگـــەی رێكخـــراوی یونی ـــت: ل ـــرس دەڵێ هەمـــان پ
رێكخراوێكـــی ناحكوومییـــە چەنـــد خولێكمـــان كـــردەوە بـــۆ 
ئافرەتانی شـــەقڵاوە و ئاوارەكانی ســـووری و ئەوانەی دەســـتی 
ـــی  ـــواری دروســـتكردن و بەرهەمهێنان ـــە ب ـــە ل ـــان هەی كاركردنی
خواردەمەنـــی و شـــیرەمەنییەكان و بەتایبەتـــی بەرهەمـــی 
خۆماڵـــی، لـــە خولـــەكان بـــە شـــێوەیەكی تەندروســـت و 
ــردن هـــەم  ــان كـ ــران، فێـــری ئەوەیـ زانســـتی رێنمایـــی كـ
پـــاك و خاوێنیـــی بەرهەمەكانیـــان بپارێـــزن، هـــەم بتوانـــن 
ـــن  ـــان بتوان ـــۆ خۆی ـــە راســـتەوخۆ ب ـــازاڕی بكـــەن، وات بەب
بـــە  بیـــدەن  بـــە نرخێكـــی هـــەرزان  نـــەك  بیفرۆشـــن، 
دووكانـــدار، ئـــەو خولانـــەش ســـوودێكی زۆری هەبـــوو، 

بەتایبەتـــی بـــۆ هەندێـــك لـــە ئافرەتـــان كـــە زانیارییەكـــی 
بازاڕكردنـــی  بـــە  و  بەرهەمهێنـــان  ســـەر  لـــە  كەمیـــان 
بەرهەمەكانیـــان هەبـــوو، رێكخراوەكـــەش كەلوپەلـــی زۆری 
لەســـەر ئـــەو كەســـانە دابـــەش كـــرد، كـــە لایەنـــی ماددییـــان 
لاواز بـــوو، واتـــە ئەوانـــەی كـــە كارەكـــە دەزانـــن و بـــە هـــۆی 
نەبوونـــی كەرەســـتەی ســـەرەتایی نەیاندەتوانـــی كاری زیاتـــر 
بكـــەن. پیشانگەیەكیشـــیان بۆیـــان كـــردەوە، كـــە هـــەر كامیـــان بـــە 
دیـــار بەرهەمـــی خۆیانـــەوە بـــوون بـــۆ فرۆشـــتن، هەندێكیشـــیان 
ـــت  ـــان فرۆش ـــە بەرهەمەكانی ـــیان ل ـــی باش ـــازاڕە رێژەیەك ـــەو ب ل

و زۆریـــش رازی بـــوون. بەتایبەتـــی كـــە باســـی ئەوەیـــان 
دەكـــرد، شـــەرم لـــە فرۆشـــیاری دەكـــەن، بـــەڵام وەك 
بەرهەمهێنـــەر  ئافرەتانـــی  دەكـــرد،  باســـیان  خۆیـــان 
توانییـــان لـــەو پیشـــانگەیە شـــەرمكردن لـــە فرۆشـــتنی 
بەرهەمەكانیـــان بشـــكێنن و بوێـــری ئـــەوە بكـــەن كـــە 
تێكەڵـــی بـــازاڕ ببـــن و خۆیـــان بەرهەمـــی خۆیـــان 
بەڕێوەبەرایەتیـــی  »وەك  گوتیشـــی:  بفرۆشـــن.« 

كشـــتوكاڵ نـــاوە نـــاوە خولـــی جۆراوجـــۆر بـــۆ جووتیـــاران 
و ئافرەتـــان دەكەنـــەوە، بـــەڵام لـــە ئاســـت و مســـتەوای ئـــەو 

زنجیـــرە خولیـــان  ئـــەوان  نەبـــووە،  ناحكوومییـــە  رێكخـــراوە 
كـــردەوە و بـــۆ مـــاوەی نزیكـــی ساڵێكیشـــە بەردەوامـــن و 

هاوكارییـــان دەكـــەن و بەســـەریان دەكەنـــەوە.«   

